
ՄԻՋԵՎ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐԻ ԻՐԱԿԱՆԱՑՄԱՆ ՎԵՐԱԲԵՐՅԱԼ ԱՇԽԱՏԱՆՔԱՅԻՆ ՊԱՅՄԱՆԱՎՈՐՎԱԾՈՒԹՅԱՆ 
ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ 
ՆԵՐԿԱՅԱՑՎԱԾ ԿԱՐԾԻՔՆԵՐԻ ԱՌՆՉՈՒԹՅԱՄԲ

	
1. Արտաքին գործերի նախարարություն

	21.10.2024

	
	1111/56098-24

	Եվրոպական միության քրեական արդարադատության գործակալությունն (Եվրաջասթ) իրենից ներկայացնում է Եվրոպական միության անդամ երկրների դատախազություններին վերապահված գործառույթները, այն է՝ հետաքննության և նախաքննության մարմինների կողմից մինչդատական վարույթի օրինականության նկատմամբ հսկողության և վերահսկողության մեխանիզմները համակարգող և անդամ երկրների դատախազությունների միջև համագործակցությունը խթանող համաեվրոպական կառույց։ Վերջինիս միջոցով իրականացվում է հավաքագրված տվյալների փոխանակում ինչպես Եվրոպական միության անդամ, այնպես էլ երրորդ երկրների պատկան մարմինների միջև։ 
Եվրոպական միության քրեական արդարադատության գործակալության (Եվրաջասթ) իրավասության շրջանակը բավական լայն է, հանցավորության դեմ պայքարի համատեքստում ներառում է այնպիսի ոլորտներ, ինչպիսիք են ահաբեկչության, կազմակերպված հանցավորության, թմրամիջոցների շրջանառության, փողերի լվացման, մարդկանց և օրգանների թրաֆիկինգի, առևանգման և համանման մի շարք այլ հանցագործությունների դեմ պայքարը։ Ուշագրավ է նաև այն, որ գործակալության իրավասության շրջանակն ընդգրկում է ռասիզմի ու այլատյացության, ցեղասպանության և մարդկության դեմ հանցագործությունների ոլորտները։ Թեև վերջինիս համատեքստում գործակալության իրավասության շրջանակը և գործառույթները բավական սահմանափակ են, այսուհանդերձ հայկական կողմին փոխանցված տեղեկությունների համաձայն գործակալությունը մտադիր է ընդլայնել իր գործունեությունը նշյալ ոլորտներում։ 	
«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրասջասթ) միջև համագործակցության մասին» համաձայնագիրը ստորագրվել է 2024թ. ապրիլի 5-ին, ուժի մեջ կմտնի 2024թ. դեկտեմբերի 1-ից:
«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի կատարումն ապահովող «Աշխատանքային պայմանավորվածության» վավերացումը/հաստատումը հնարավորություն կընձեռի ընդլայնել Հայաստանի Հանրապետության և Եվրոպական միության ու անդամ պետությունների պատկան մարմինների միջև համագործակցության շրջանակը փոխադարձ հետաքրքրություն ներկայացնող բոլոր ոլորտներում։ Աշխատանքային պայմանավորվածությամբ կարգավորվում են Եվրաջասթի և Հայաստանի Հանրապետության պատկան մարմնի միջև ուղիղ կապի՝ կոնտակտային անձանց նշանակման, գրասենյակային տարածքի և այլ հարմարությունների, Կոլեգիայի լիագումար նիստերին, աշխատանքային նիստերին, համակարգման կենտրոնների աշխատանքներին մասնակցության, հատուկ կատեգորիայի անձնական տվյալների փոխանցման և համանման այլ գործնական հարցեր:
[bookmark: _GoBack]Հաշվի առնելով վերոգրյալը՝ 2024թ. սեպտեմբերի 23-ին ստորագրված Հայաստանի Հանրապետության դատախազության և արդարադատության նախարարության և Եվրաջասթի միջև Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին համաձայնագրի իրականացման վերաբերյալ աշխատանքային պայմանավորվածության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն

















	

2. Պետական գույքի կառավարման կոմիտե
	25.10.2024

	
	ԳՍ//34826-2024

	Հայաստանի Հանրապետության դատախազության և արդարադատության նախարարության և Եվրաջասթի միջև «Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի իրականացման վերաբերյալ աշխատանքային պայմանավորվածությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն

	

3. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	18.11.2024

	
	04/5-2/24410-2024

	Հայաստանի Հանրապետության դատախազության և Արդարադատության նախարարության և Եվրաջասթի միջև Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին համաձայնագրի (Համաձայնագիր) իրականացման վերաբերյալ «Աշխատանքային պայմանավորվածությունը» (Աշխատանքային պայմանավորվածություն) նախատեսում է պետական բյուջեի ծախսերի ավելացման հանգեցնող դրույթներ (մասնավորապես՝ 3-րդ, 5-րդ և 17-րդ հոդվածները): 
Այդուհանդերձ, հաշվի առնելով, որ նշյալ դրույթները նույնական են Համաձայնագրով նախատեսված դրույթների հետ, իսկ Համաձայնագիրն արդեն իսկ վավերացված է, հայտնում ենք, որ Աշխատանքային պայմանավորվածությունը Հայաստանի Հանրապետության համար ֆինանսական պարտավորություններ նախատեսող դրույթներ չի պարունակում՝ հիմք ընդունելով «Միջազգային պայմանագրերի մասին» օրենքի 16-րդ հոդվածի 6-րդ մասը:
	Ընդունվել է ի գիտություն

	

4. ԳԼԽԱՎՈՐ ԴԱՏԱԽԱԶՈՒԹՅՈՒՆ
	29.10.2024

	
	/13/20429-2024

	Հայաստանի Հանրապետության դատախազության և Արդարադատության նախարարության և Եվրաջասթի միջև Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին համաձայնագրի իրականացման վերաբերյալ աշխատանքային պայմանավորվածությունը հաստատելու վերաբերյալ առարկություններ չկան:
	Ընդունվել է ի գիտություն



